
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
)నe রবীন্দ্র-রচনাবলী
সঙ্গে তাদের বনবে না। দু নৌকোয় পা দেওয়া যার স্বভাব আমার নৌকো থেকে তাকে পা সরাতে হবে— এতে আমারই কষ্ট হোক আর তারই কষ্ট হোক ।
আনন্দময়ী। কী হয়েছে বল দেখি । ব্রাহ্মদের ঘরে সে আসা-যাওয়া করে এই তো তার অপরাধ ?
গোরা । সে অনেক কথা মা । অনিন্দময়ী । হোক অনেক কথা— কিন্তু আমি একটি কথা বলি গোরা, সব বিষয়েই তোমার এত জেদ যে, তুমি যা ধর তা কেউ ছাড়াতে পারে না । কিন্তু বিনয়ের বেলাই তুমি এমন আলগা কেন ? তোমার অবিনাশ যদি দল ছাড়তে চাইত তুমি কি তাকে সহজে ছাড়তে ? তোমার বন্ধু বলেই কি ও তোমার সকলের চেয়ে
কম ?
গোরা চুপ করিয়া ভাবিতে লাগিল। আনন্দময়ীর এই কথাতে সে নিজের মনটা পরিষ্কার দেখিতে পাইল । এতক্ষণ সে মনে করিতেছিল যে, সে কর্তব্যের জন্য তাহার বন্ধুত্বকে বিসর্জন দিতে যাইতেছে, এখন স্পষ্ট বুঝিল ঠিক তাহার উলটা । তাহার বন্ধুত্বের অভিমানে বেদন লাগিয়াছে বলিয়াই বিনয়কে বন্ধুত্বের চরম শাস্তি দিতে সে উদ্যত হইয়াছে। সে মনে জানিত বিনয়কে বধিয়া রাখিবার জন্য বন্ধুত্বই যথেষ্ট— অন্য কোনো প্রকার চেষ্টা প্রণয়ের অসম্মান ।
আনন্দময়ী যেই বুঝিলেন র্তাহার কথাটা গোরার মনে একটুখানি লাগিয়াছে অমনি তিনি আর কিছু না বলিয়া আস্তে আস্তে উঠিবার উপক্রম করিলেন । গোরাও হঠাৎ বেগে উঠিয়া পড়িয়া আলনা হইতে চাদর তুলিয়া কাধে ফেলিল । আনন্দময়ী জিজ্ঞাসা করিলেন, “কোথায় যাও গোরা ?” গোরা কহিল, “আমি বিনয়ের বাড়ি যাচ্ছি।” আনন্দময়ী | খাবার তৈরি অাছে খেয়ে যাও । গোরা । আমি বিনয়কে ধরে অনছি, সেও এখানে খাবে। আনন্দময়ী আর কিছু না বলিয়া নীচের দিকে চলিলেন । সিড়িতে পায়ের শব্দ শুনিয়া হঠাং থামিয়া কহিলেন, “ওই বিনয় আসছে ।” 劇
বলিতে বলিতে বিনয় আসিয়া পড়িল । আনন্দময়ীর চোখ ছলছল করিয়া আসিল । তিনি স্নেহে বিনয়ের গারে হাত দিয়া কছিলেন, “বিনয়, বাবা, তুমি খেয়ে আস 后?”
বিনয় কছিল, "না, মা !” আনন্দময়ী। তোমাকে এইখানেই খেতে হবে।

		 এই পাতা শেষ সম্পাদিত হয়েছে ১৭:৩২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

